
delingua.santiagodecompostela.gal

Luns Martes Mércores Xoves Venres Sábado Domingo

Adiante
coa

voda...

tarefa cita nota



... que eu son tecedeira!
Artesáns e artesás coma a 
famosa araña que salvou a voda 
do piollo e da pulga ocuparon as 
rúas e prazas de Compostela 
dende moi antigo. A praza das 
Praterías,  as rúas da Acibechería, 
Calderería... son testemuños da 
presenza de artesás da prata e 

do acibeche ou fabricantes de 
“caldeiros”. Algúns destes oficios 
conviven hoxe con outros máis 
novos, artesáns e non tanto: 
arquitectas, caixeiros de super-
mercado, informáticos, científicas, 
enxeñeiros, youtubeiras...
Para falarmos de profesións 

traémosvos esta adaptación do 
coñecido xogo do dominó. Só 
tedes que imprimir as dúas 
páxinas de fichas, pegalas sobre 
un cartón ou plastificalas e 
recortalas con coidado. 

Adiante co xogo!

O piollo e a pulga

O piollo e a pulga querían casar. 
Non tiñan panciño para comezar. 

Saíu a formiga do seu formigueiro: 
– Mandade recado que eu son panadeiro. 

– Ai, miña vidiña, panciño xa temos! 
Fáltanos carniña. Onde a atoparemos? 
E saíu o lobo detrás dun outeiro: 
– Mandade recado que eu son carniceiro. 

– Ai, miña vidiña, carniña xa temos! 

Fáltannos manteis. Onde atoparemos?
E saíu a araña da súa arañeira: 
– Sígase esa voda que eu son tecedeira.

-Ai, miña vidiña, manteis xa temos! 
Fáltanos gaiteiro. Onde o atoparemos? 
E saíu o grilo dende o seu buxeiro. 
– Por iso non quede, que eu son o gaiteiro. 

-Ai, miña vidiña, gaiteiro xa temos! 
Fáltanos madriña. Onde a atoparemos? 
E saíu a ra da poza veciña: 
– Sígase esa voda que eu son a madriña. 

-Ai, miña vidiña, madriña xa temos! 
– Fáltanos padriño. Onde o atoparemos? 
E saíu o rato do seu buraquiño:
– Se prenden o gato, eu serei padriño.

No medio da voda, con tanto ruído
espertou o gato e comeu o padriño.

(Recitado popular)

+INFO: orellapendella.gal

